
	సీ.	
కుచకోకముల మైత్రి గొనఁగ తానై వచ్చు

     పూషుం డనఁగ తాళిబొట్టు గట్టి

కల్యాణ లోకనాగత ఘనచ్యుత వృష

     త్పటలంబనా దలఁబ్రాలు వోసె

తనమన్మథవ్యథల్ తరళాక్షి చెవితోన

     జెప్పనేఁగినమాడ్కి చెట్టఁబట్టె

నీకాలిగోరున కేకాంతసరియన్న

     భావంబుగా సప్తపదము లానె



	 







	తే.	
భీషణత మున్ను దన్ను దపింపఁజేయ

మేటికందర్పశరవహ్ని మింగునట్లు

దోప హోమాగ్ని నాత్మ నారోపణంబు

సలిపె సమయోచితము జూచి సవ్యసాచి.

	తే.	
అంతలోన సుభద్ర హృదంతరమున

గొంత సంతసమంది యొక్కింత చింత

నన్న రాఁడాయెనని యనుకున్న తఱిని

చెల్లెలి మనంబుఁ గని దారసిల్లె శౌరి.

	ఉ.	
అత్తఱి శేషహోమదివసాంతమునన్ ఫలశోభనోత్సవా

యత్త మొనర్ప మోదమున నర్జునుఁ డంగనతో దినత్రయిం

జిత్తజు కేళిలో మణితసీత్కృతహావవిలాసవిభ్రమో

పాత్తమనస్కుఁడై ప్రముదితాంబుధిలోఁ దగ నోలలాడుచున్.

	సీ.	
తనువుననంటు చందనకర్దమము నాఁటి

     భసితాంగరాగసంపదను దెలుపఁ

దళుకుకుంకుమజిల్క మొలతాటి మునుపటి

     కాషాయవస్త్రసంఘటన దెలుప

నుదుటిముత్తెఁపుసరు లెదనొత్తుటలు నాఁటి

     నళినాక్షమాలికోన్నతిని దెలుప

		 ఈ పేజీలో చివరి మార్పు 23 జూలై 2020న 02:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

